
Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 34-րդ հոդվածի 1-ին մասով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2018 թվականի դեկտեմբերի 27-ի «Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515–Ն որոշման
1) 1-ին կետի 2-րդ ենթակետը լրացնել հետևյալ բովանդակությամբ` 
«1136 ծրագրի 1102  միջոցառմամբ սահմանված դրամաշնորհ ստացող տնտեսվարող սուբյեկտ  1-ին և 2-րդ եռամսյակներում սահմանել «Օրենսդրության կարգավորման ազգային կենտրոն» հիմնադրամին:» 
      2) N 5 հավելվածի N 8 աղյուսակում կատարել լրացում համաձայն հավելվածի:
      3) N 11 հավելվածի 11.3 և 11.1.3 աղյուսակների 1136 ծրագրի 11002 միջոցառման ադյունքի չափորոշիչներ բաժնից հանել «ՕԿԱԿ հիմնադրամի կողմից» բառերը:
2. Հանձնարարել՝ Վարչապետի աշխատակազմի ղեկավարին՝ «Օրենսդրության կարգավորման ազգային կենտրոն» հիմնադրամի  հետ կնքվող դրամաշնորհի պայմանագրում նախատեսել դրույթ՝ դրամաշնորհի նպատակի, ակնկալվող արդյունքների, վերջիններիս որակական և քանակական ցուցանիշների վերաբերյալ: 
3. Սույն որոշումը տարածվում է 2019 թվականի հունվարի 1-ից ծագած հարաբերությունների վրա և ուժի մեջ է մտնում պաշտոնական հրապարակմանը հաջորդող օրվանից:

ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515–Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

1. Ընթացիկ իրավիճակը և իրավական ակտի ընդունման անհրաժեշտությունը
Հաշվի առնելով, որ «Օրենսդրության կարգավորման ազգային կենտրոն» հիմնադրամը դեռ իրականացնում է գործունեություն, ՀՀ 2019 թվականի պետական բյուջեով 1136 ծրագրի 1102  միջոցառմամբ հատկացված գումարների շրջանակներում անհրաժեշտ է իրականացնել հիմնադրամի ֆինանսավորումը:

2. Առաջարկվող կարգավորման բնույթը
Հայաստանի Հանրապետության կառավարության 2018 թվականի դեկտեմբերի 27-ի N 1515–Ն որոշման 1-ին կետի 2-րդ ենթակետով սահմանվում է  որ դրամաշնորհը՝ տնտեսության որևէ ճյուղի (ոլորտի) կամ գործունեության որևէ տեսակի խթանման (խրախուսման) նպատակով ՀՀ պետական բյուջեից կազմակերպությանն իր կանոնադրական խնդիրների կամ դրանց մի մասի իրականացման նպատակով անհատույց և անվերադարձ տրամադրվող դրամական հատկացումն է: Ընդ որում, 2019 թվականի ընթացքում իրավաբանական անձանց դրամաշնորհների տրամադրումն իրականացվում է ՀՀ օրենսդրությամբ սահմանված կարգով կազմակերպված մրցույթի արդյունքում: Վերոգրյալից ելնելով առաջարկվում է Որոշման 1 կետի 2-րդ ենթակետում կատարել լրացում՝ սահմանելով որ «1136 ծրագրի 1102  միջոցառմամբ սահմանված դրամաշնորհ ստացող տնտեսվարող սուբյեկտ  է հանդիսանալու «Օրենսդրության կարգավորման ազգային կենտրոն» հիմնադրամը:

3. Ակնկալվող արդյունքը
Որոշման ընդունման արդյունքում հիմնադրամի 2019 թվականի ֆինանսավորումը կտրամադրվի անմիջականորեն:



ՏԵՂԵԿԱՆՔ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2018 ԹՎԱԿԱՆԻ ԴԵԿՏԵՄԲԵՐԻ 27-Ի N 1515–Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:



ՏԵՂԵԿԱՆՔ

«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:


 



